
Suppliment tal-Gazzetta tal-Gvern ta’ Malta Nru. 19,146, 1 ta’ Ottubru, 2013
Taqsima  B

____________________________________________________________________

A.L. 297 tal-2013

ATT DWAR L-EDUKAZZJONI
(KAP. 327)

	 Ir-Regolamenti tal-2013 biex jemendaw ir-Regolamenti tal-2010 tal-
Kors għaċ-Ċertifikat Pre-Tertiary in the Foundations of Coaching

	 BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni   (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu 

	 1.  Dawn ir-regolamenti jistgħu jissejħu bħala r-Regolamenti tal-2013 biex 
jemendaw ir-Regolamenti tal-2010 tal-Kors għaċ-Ċertifikat Pre-Tertiary in the 
Foundations of Coaching u għandhom jinqraw u jinftiehmu bħala ħaġa waħda mar-
Regolamenti tal-2010 tal-Kors għaċ-Ċertifikat Pre-Tertiary in the Foundations of 
Coaching, ippubblikati bħala Avviż Legali 170 tal-2010, li minn hawn ’il quddiem 
jissejħu “ir-regolamenti prinċipali”.

L-Applikabilità

	 2.  Dawn ir-regolamenti għandhom japplikaw għall-korsijiet li jibdew fi Frar 
2011 jew wara.

L-Emenda għar-regolament 4 tar-regolamenti prinċipali

	 3. Minflok il-paragrafu (1) tar-regolament 4 tar-regolamenti prinċipali għandu 
jidħol dan li ġej:

“4. (1) Il-Kors ikun miftuħ għall-applikanti li:

(a) għaddew f’ħames suġġetti fil-livell taċ-Ċertifikat tal-Edukazzjoni 
Sekondarja bi Grad 5 jew aħjar, li jinkludu l-Lingwa Ingliża, il-Malti, il-Matematika 
u kwalunkwe żewġ suġġetti oħra, jew kwalifiki ekwivalenti kif approvat mis-Senat 
fuq ir-rakkomandazzjoni tal-Bord;

(b) ma jkollhomx anqas minn 18-il sena sa tliet xhur minn meta jibda l-Kors; 
u

(ċ) jipproduċu ċertifikazzjoni rigward l-involviment preċedenti jew attwali
tagħhom fl-Edukazzjoni Fiżika u/jew Sport.”

L-Emenda għar-regolament 5 tar-regolamenti prinċipali

	 4. Ir-regolament 5 tar-regolamenti prinċipali għandu jiġi nnumerat mill-ġdid 
bħala l-paragrafu (1) tar-regolament 5.

	 5.  Il-paragrafu (2) li ġej għandu jidħol wara l-paragrafu (1) tar-regolament 5 
tar-regolamenti prinċipali:

	 “(2) L-istudenti li jirreġistraw għal taqsimiet studju ndividwali mill-
programm tal-kors għandhom l-għażla li jtemmu l-kors kollu f’perijodu ta’ tliet snin 
konsekuttivi.”


